
Ninsaalbã dʋrwa rãmbã kɩɩsg la tẽng-n-biisã maan-tɩ-loog-nusã kell n kẽnga taoor bug-raadã zabr 

wakat. Sodaasã taoor-dãmb kell n da kẽngda taoor ne b koees zẽkr sẽn kẽed ne noor sẽn kõ tɩ ned-

kam tõe n kõ a tagsgã, lagem-n-taar la soog-m-meng sẽn kẽed ne kibay kõobo, sẽn tũnug ne kiba-

kɩtb yõgbo, kibay rot yalgo, sulls sẽn ka gofneem sulls meneng la b yalsgo. 

 

SẼN LUD POORẼ WÃ 

Bug-raadã zabr kell n kẽng taoor n tɩ ta yõk tẽngã zĩis wʋsg fãa la sẽn yɩɩd fãa n zɩlg tẽngã arzɛkã koglgo, 

sẽn paas lamdã koobo, n wa ne zoeese. Tʋʋl-nifã kiuug pʋgẽ, sodaasã taoor-dãmb zẽk b koɛɛg n wilg tɩ 

b gɩdga naam-wẽ-n-dɩk mamsg a to. Sẽoogo kiuugã pʋgẽ, gofneemã waa ne tʋʋm dot kagt paallg tẽngã 

yĩnga, sẽn naag ne porvẽns-rãmbã yʋy toeengo la b lebs n pʋɩɩga. Sa-sikã kiuug pʋgẽ, ONU tʋʋmã yell gɛt 

ra paama yiisgu. Bõn-bɩʋʋngã kiuug pʋgẽ, tẽngã maana lagem-n-taar ne Mali la Nizɛɛr tẽmsã n moon b 

naag-n-taar yam-yãkr n na yi ICC Rome Ninsaal naandẽ wã. Zĩ-likrã kiuug pʋgẽ, soog-m-meng sull ning 

sẽn get-a tẽngã zu-raad yãkrã ra pãbame n sãeege. 

SODAASÃ SULL-RÃMB MAAN-TƖ-LOOG NUSÃ 

Tẽngã zãadb ra tara tẽn-taas sẽn ka naag bug-raad ne Sull ning sẽn zabd-a n kõt Asɩlaamdã la 

Moeembã sõngr (GSIM) wã la Alsɩlaam-tẽng Sahɛl Porvẽns (IS-Sahel) hal yʋʋm tʋs a yɩ la piig la a yoob 

sẽn looge. Yʋʋm-vẽkrã kiuug pʋgẽ, GSIM wã wẽe Sebrã tẽngã Yagha Porvẽnsã pʋga, un zabd ne nin-

buiidã sẽn ka zems ne tõodã. Sã yaa ne kibay rot sẽn be tẽngã pʋgẽ, tẽng-n-biis b yopoe, n paas koamb 

a naase, n maan kãadem wẽedã pʋga. 

Sig-noya kiuug pʋgẽ, GSIM wã sullã neb wẽe Djibo,Sum soogã na-tẽng sẽn na yaool n viglgã rɩʋtg 

baobgã la b reeg sodaasã zĩig sẽn da be beenẽ wã. Sã n yaa ne ãdem biisã nimbãan-zoeer la zĩis a 

taaba, b kʋʋ sẽn zem sodaas koabga. Sodaasã tãp-biisã sullã kẽe sags wʋsg pʋgẽ n kʋ sẽn ka zems ne 

noya sẽn pa yɩɩd tẽng-n-biis pisi la a yoobe (26), wala Human rights watch sẽn wilgi. 

TẼNSÃ FÃA NIN-BUIIDÃ SÕNGDBÃ LALOA KƖƖSGO 

Bug-raadã zabr sasa, Yõ-koagendbã la b sõangdbã, sẽn lagem ne sẽn Sak-b n kõ b mens tõnd ba-yirã 

fãagr yĩngã (VDP), b maana sẽn pa zems ne ninsaalb noorã. Sã n yaa ne tẽnsa rãmb sẽn yitẽ wã, kibay 

sẽn yit zʋrnall-dãmbẽ wã la nin-buiidã nus-rɩkr siglsã, tʋʋlgã kiuug rasem piig (10) la piig la a yembrã 

sʋka (11), sodaasã la sẽn sak n kõ b mens tẽngã koglgã yĩngã kʋʋ sẽn ka seg ne noya tẽng-n-biis sẽn da 

ka zãad bug-raad bãmb pis-nu la a nii sẽn naag Solenzo baobgã, Bãnkui soogã tẽng a yembre (sẽn da 

yaa Boucle du Mouhoun sẽn looge). Videyo rãmb nins b sẽn pʋɩt ẽntɛrnetã zugã, ninbuiid nins sẽn tar-b 

bug-raadã (ra tẽedame tɩ b yaa neb sẽn sak n kõ b mens tẽngã koglg tãp-biisi) b ra tõe n wʋmda b sẽn 

tʋʋd sẽn paam-a toogã, n taalgd-b tɩ b yaa tãon-soab-n-soodse, n talld b buud tʋy n paoogd-ba, n wã kẽ 

neb nins sẽn ka zãad-b bug-raadã wẽebo, n lagem koamba la nin-kẽemse. 

YAM-TAGSG KŨUN LOHOREM 

Goosneemã kell n talla pãng n zab ne goam lohormã, la a keoog nebã tɩ b gũus ne gom n kisg taabã 

waeemdg reezo rãmbã zutu. 



Bõn-bɩʋʋng kiuug rasem a yembr daare, bʋʋdã la ãdem biisã no-kũun koagend a Ini Benjamine Esther 

Doli ra paama yõkr a zakẽ wã na-tẽng wã, Waogdgo, b sẽn da tʋg nasaar tẽng n lebg n watẽ loogr poore. 

Yʋʋm-sar kiuugã pʋgẽ, a paama bʋʋd Waogdg bʋ-kaoodb sull kãsengã sẽn ning-a taal a sẽn wa n gʋls 

bũmb sẽn kɩɩsd goosneerã taoor soab la sodaasã raood komsg wɛɛngẽ sẽn tũ ne a sẽn da gʋls bũmb 

ẽntɛrnetã zug sẽn kɩɩsd tẽngã zãadba. B ra palg-a-la yʋʋm a yembr bãens roog la b yaoolg-a XOF tus-

kẽemd a yembr (EUR 1,525). 

KIBA-KƖTBÃ 

Tʋʋlg kiuug rasem a pisi la a naasã (24) daare, a Guezouma Sanogo la a Boukari Ouoba, Burkĩna Faso 

kiba-kɩtbã sullã zu-raad a yiib (AJB), la sẽn tʋmd-b bãngr tʋʋmã ra yõg n kẽng ne zĩigẽ d sẽn ka mi. Daar 

ning sẽn pʋglã, kiba-kɩt a to, a Luc Pagbelguem, tẽngã yõ-koglg sagendbã tʋm-tʋmdb a yiibu rɩk-a lame n 

tɩ solg zĩig ned sẽn da ka miẽ”, sã n yaa ne a tʋʋmdã taoor soab sẽn togsã, televiziõ BF1 wã zugu. B sẽn 

yõk-b n pa tũ ne noorã yaa sẽn tũ ne AJB tigis-kãseng ning sẽn zĩnd tʋʋlg kiuug rasem pisi la a ye (21) 

wã. Tigissã sasa, a Guezouma Sanogo ne a Boukari Ouoba – n paam yãkr tɩ b yɩ taoor soaba la sullã 

seb-gʋlsd n kell n pʋglg taabã palga sodaasã “tʋʋmdã minim zãng” n yiis tẽngã kibayã rot zutu. A Luc 

Pagbelguem n dɩk video wã n wilg b sẽn yetã, n yaool n wilg-a BF1 telvizõ wã zugu. Rasem wʋsg loogr 

poorẽ, rap ã tãab sẽn da yelg tãb-biisã futu la b ra rɩk n ning ẽntɛrnetã zugu. B ra bas-b lame sẽoog 

kiuugã pʋgẽ. 

Sa-sikã kiuug pʋgẽ, sull ning sẽn get-a koe-moonegã yell tɩ b boond tɩ Conseil Supérieur de la 

ommunication gɩdga Omega radiyo wã t’a ra pa le tõe n yiis koees kiuug a tãab pʋgẽ, b sẽn da wa n gʋls 

bũmb b Facebookã sebr neng zug sẽoog kiuug rasem pis-tã (30) sẽn da rõt goofneemã ne “sodaas sull 

sẽn maan naam-wẽ-n-dɩk n deeg naamã”. 

MENENG NE PÃNGÃ 

Yʋʋmdã pʋgẽ, b kɩtame tɩ neb wʋsg b sẽn boond tɩ aktivis-rãmbã menem ne pãnga. A Idrissa Barry sẽn 

yaa sull ning b sẽn boond tɩ Servir et Non se Servir (SENS) (n Pʋɩ n kõ la m da Pʋɩ n kõ m menga) taoor 

soabã neb sẽn da boond b mens tɩ poliis rãmb n da yõk-a. Rẽ yɩɩ tigsg sẽn zĩnd ne tʋmdbã meeriẽ wã, 

Waogdg Saaba sak wã. B rɩk-a lame n loog ne mobill b sẽn pa tar a yʋʋrã. A Idrissa Barry ne a SENS zẽka 

koɛɛg n wilg tɩ b pa sak b sẽn kʋʋd nin-buiidã sẽn ka zãad-b bug-raadã Solenzo sẽn be Bankui soolmẽ 

wã, n tũnug ne goofneema wã ne a sõngdbã. A sẽn na n yɩ a soab la a sẽn beẽ kell n paa zɩɩlem pʋg 

yʋʋmdã baoosgẽ. B yõga SENS sullã neb a nu me tʋʋl-nifã kiuug saab la b yaool n wa bas-b lame. 

Tʋʋl-nifã kiuug pʋgẽ a Miphal Ousmane Lankoandé, sẽn yaa Le Balai Citoyen (Tẽng-n-biig Saagã), seb-

gʋndã, politikã sɩngr yẽgre sullã, b yõk-b lame b sẽn yi Bénin n watẽ. A ra kẽnda zãmsg sẽn kẽed ne sẽn 

na n maan toto n zab tɩ nin-buiidã paam b yɛlã tɩɩmã Sull ning sẽn get-a Demokarasi la bõn-paalsã yellã 

sẽn da zĩnigi. Yʋʋm-kãng saabẽ, b ra ket n pa mi bũmb ning sẽn paam-a la a sẽn da be zĩig ningã ye. 

Tʋʋl-nifã kiuug pʋgẽ, a Idrissa Badini sẽn yaa nin-buiida sull sẽn boond tɩ “Let’s Save Djibo” ne moor Wa-y 

tɩ d Fãag Djibo wã nin-buiid sull sẽn baood tɩ b sõng nebã la goosneema wã tɩ b tõog n sõng tẽnga sẽn 

be zabrã taoorã, b yõk-a lame n tall n kẽng ne zĩigẽ ned sẽn da ka mi. Zĩ-likrã kiuug pʋgẽ, Bʋ-kaoodb a 

naase, n naag a Jean-Jacques Ouedraogo sẽn da yaa bʋ-kaood-dãmb taoor soabã Ouagadougou bʋ-

kaoodb roogẽ wã, la a Arnaud Sempebré, bʋʋda, neb sẽn da zãad bu-raad b sẽn da tẽed tɩ b yaa yel-

gɛtbã n yõk-b n kẽng ne zĩigẽ b sẽn pa bãng sẽn yaa zĩig ningã ye. 

LAGEM-M-TAAR LOHOREM 

Yʋʋmdã tõre, goofneemã kell n kẽnga taoor n tũnug sẽn get-b tẽngã noyã yellã ne pãng maanego n gɩdg 

tigim-taabã lohorem noya. Sigrã kiuug pʋgẽ, goofneema wã gɩdga tẽms a yiib sulls sẽn ka goofneem 

tʋʋmã: Sant’Egidio, sẽn yaa katolik-rãmb sull sẽn tar soog-m-meng ne tũudmã, la Diakonia, sẽn yaa yidgr 

la nin-buiidã zu-loees na paam yidgrã noor sulli. B yiibã fãa paama gɩdgr n na n maan “kiis a tãabo n tõe 

n lebg n luglg“, b sẽn da rɩgs kibay b meng yĩng Burkĩna soolmẽ wã la b bĩngr nasaar-tẽng n ka reng kos 

sorã.” Wakat kãng bal pʋgẽ, b leb n gɩdga ONG rãmb a tãab tʋʋm kiuug a tãab b sẽn pa tũ noy nins sẽn 

yet tɩ b segd n tika b nus sullã luglg sebr zug Burkĩna Faso wã yĩnga. 



Sẽoog kiuugã pʋgẽ tẽns fãa Sull sẽn ka Goofneem sullã NGO (INSO) , sull sẽn sõngd sull nins sẽn ka b 

goofneem sullsã tẽns nins zabã sẽn paam-bã , ra paama kiis a tãab yalsgo, n tõe n lebs n lugl-a, ne 

rõadg a woto bala. A zĩ-likrã kiuug pʋgẽ, b rõda INSO tʋm-tʋmdb a nii ne zãmb la pʋg-n-gũusg b sẽn yet tɩ 

b maana b sẽn tõe fãa n tigim “kibay sẽn tɩ loe ne tẽn-kãngã bãanã, politikã la a tʋʋm-noyã”, sẽn na n yɩlẽ 

n kɩɩs tẽngã noyã. Sẽoog kiuugã pʋgẽ, kʋdemdã sull ning sẽn sigend-a noya rɩka tõ-paalg sẽn na yɩl n ges 

lagem-n-tayã la sulls nins sẽn pa goofneema rẽ wã yell sõma, sẽn na yɩl n gɩdg tão-soab-n-soodmã 

kengr la ligdã baoob sẽn ka tũud soayã. Baasg zãnga, b ra yɛɛsame tɩ b tõe n tũnuga tõ-kãng n tõog n 

ges sulls nins sẽn pa goosneema rẽ wã la b tʋʋmã. Sɩpaolgã kiuug pʋgẽ, goofneemã yiisa noor sẽn 

baood tɩ sulls nins sẽn pa goofneema rẽ wã la sulls a taab pak b ligd-bĩngrã zĩis ne ligd bĩngr rot sẽn get-

b ligd bĩngr yell bala. 

B pa tõog n kẽng taoor sẽn kẽed ne gɩdgr ning b sẽn da zĩnig n kõ politikã sullsã yʋʋm tus a yi la pisi la a 

yi (2022) naam-wẽ-n-dɩkã loogr poorẽ ye. 

PAGBÃ LA KOM-PUGLI WÃ KÕN-MONGRE (DƲRWA RÃMBA) 

Bõn-bɩʋʋngã kiuug pʋgẽ, goosneema wã yãka ninsaalbã la zak-rãmbã no-tũud paalga, sẽn kõt kʋdemdã 

la tũudemã  kãadem pãnga. Tõogã kõo pagbã sor tɩ b tõe n maan b sẽn datã, kambã la zakã neb lagem-

n-taare: Noorã zĩniga rapã ne pagbã kãadem yʋʋm piig la a nii (18), la b woog wẽgbã n kõ roagdbã sor tɩ 

b tõe soog b koambã paoongo. 

Pagbã ne kom-pugli wã kell n segda gɩdgr n na n paam bʋ-kaoor la b paam tɩ b ges b laafɩ wã yell wala 

sẽn segdã. 

LGBTI NEBÃ KÕN-MONGRE (DƲRWA RÃMBA) 

Ninsaalbã la zak-rãmbã no-tũudsã zabdã ne pag ne pag walla rao ne rao zems-n-taarã kãsembã sʋka, n 

wat le welgr LGBTI+ nebã fãa n kɩɩsd b zem-n-taarã dʋrwa rãmba laloa wã (noorã) taoore , la sẽn na n kɩt 

tɩ b paam zems-n-taar ne taab tõogã taoore. 1 A wilgame tɩ b tõe n sɩbg-b-la yʋʋm a yiib bɩ yʋʋm a nu 

bãens roog, la ligdã sẽn tõe n ta XOF tus-kẽem a yiib (2) (EUR 3,000) n tɩ ta XOF tus-kẽemã piiga (10) 

(EUR 15,000). 

 

 

1 “Burkĩna Faso: Rao ne rao la pag ne pag kẽed-n-taarã kom-kãsemsã sʋk  gɩdgre yaa poorẽ lebr sẽn boogd ninsaalã la zakã noyã pãnga”, 

Bõn-bɩʋʋng kiuug rasem a yiibu (2) 

https://www.amnesty.org/en/latest/news/2025/09/burkina-faso-criminalization-same-sex-relations/
https://www.amnesty.org/en/latest/news/2025/09/burkina-faso-criminalization-same-sex-relations/

